T
walge ..
WSSO mﬁ_@“ SOOI OO SO

= Ll fL. . )

SO I R U USROS IR S USRS Y ST Y S >0
P e e Bt @ B e B A%, . \miee* OB B e B .

8050227405 %%0%0 “7/INN:* 2%aY %7400 % Y0 0%a %4

#ige

‘Irfan”

say 92 Madani Phool (Qist 1)

“Tafseer Noor-ul-

TRANSLAYZN
DEPARTMENT

:



(1:haud) Usgy (ike 92 ™ OBy=llys) yands

“Tafseer-e-Noor-ul-Irfan” se 92 Madni Phool (Qist: 1)

Translation Department nay is risalay ko Roman-Urdu mayn
compose kiya hay. Agar is risalay mayn kisi bhi tarah ki kami-
bayshi pa‘ayn to neechay diye gaye postal ya e-mail address par
Translation Department ko aagah kar kay Sawaab kay
haqdaar baniye.

Translation Department (Dawat-e-Islami)

Aalami Madani Markaz, Faizan-e-Madinah, Mahallah Saudagran,
Purani Sabzi Mandi Karachi, Pakistan

UAN: @ +92-21-111-25-26-92 — Ext. 7213

Email: [=7 translation@dawateislami.net

i

www.dawateislami.net



(o3t a3 8,005 Bl T G5 ady dsS
b

L > Vg Ve sees L o
POS1 REES1PUS JENIFESL PSS-S PP [ S e

J(ifaé /oer/Lnay éi :Z)u;t

Deeni kitab ya Islami sabaq perhnay say pehlay zayl mayn di
huyi Dw’a perh li-jiye «li-=Cz¢) jo kuch perhayngey yaad rahay
ga. Du’a yeh hay:

jariama:
Ay Allah (Jss3¢)! Ham par ‘ilm-o-hikamat kay darwaazay
khool day aur ham par Apni rahmat naazil farma! Ay
‘azamat aur buzurgi waalay!

(Al-Mustatraf, jild. 1, Safhah h. 40)

Note: Awwal aakhir aik baar Durood Shareef perh layn.

“Tafseer-e-Noor-ul-Irfan” se 92
Madni Phool (Qist: 1)

Du'a-e-Attar

Ya Allah Pak! Jo koi 20 safhat ka risala "Tafseer-e-Noor-ul-
Irfan se 92 Madni Phool (Qist: 1)" parh ya sun le, usay Quran-
e-Kareem ki barkaton se mala mal farma aur uski maa baap
samait be hisaab maghfirat farma.

Durood Shareef ki Fazilat

Rasool-e-Akram -1 4lls o b 1= ki khidmat mein arz ki gayi:
"Hum aap par kis tarah durood bhejein?" Irshad farmaya: Yun
parho:

z

(Bukhari, 2/429, Hadith: 3369)

“Tafseer-e-Noor-ul-Irfan” se 92 Madni Phool (Qist: 1)
Madine se Gujarat Jane ka Hukm

Mufassir-e-Quran, Hazrat Mufti Ahmed Yar Khan Naeemi
«de ol &#; saat martaba Haramain Shareefain ki ziarat se
musharraf hue. Ek martaba Hajj ke baad lamba arsa tak
Madina Munawwara ki pur-kayif aur noor bar fizaon mein
apni zindagi ke haseen ayam guzare. Dil mein yeh khwahish
machalne lagi ke kaash! Koi aisi surat nikal aaye ke hamesha ke
liye isi pak sarzameen par rehna naseeb ho jaye. Masjid-e-
Nabwi Shareef ke qareeb rehne wale ek sahib ko khwab mein
Huzoor -lsals«al = Ki ziarat naseeb hui aur yeh hukm mila:
Ahmed Yar Khan se kaho ke wo Gujarat jayein aur tafseer ka
kaam karein. Aap «i= <1+ tak jab yeh paighaam pahunchaaya
gaya to aap be-had khush hue aur farmane lage: Baargaah-e-
Risalat -lssasateil 1= se yeh hukm mila hai ke Gujarat jao! To
ab Gujarat hi mere liye Madina hai. (Hayat-e-Salik, Safha 127,
Mulakhasan)

Madine ka kuch kaam karna hai Sayyid

Madine se main is liye ja raha hoon

Ashiqg-e-Sadiq Mufti Ahmed Yar Khan Naeemi «tzli4#¢

Hakim-ul-Ummat, sache ashig-e-Rasool, Aalim-e-ba-amal,
Sufi-e-baasafa, Mufassir-e-Quran Hazrat Mufti Ahmed Yar
Khan <z <l &#; ke mubarak naam se kaun sa ashiq-e-Rasool
mutaarif nahi? Allah Pak ne duniya bhar mein Mufti Sahib ko
aur aap ki kutub wa tafaseer ko magbooliyat ata farmai hai.
Aur magbooliyat kyu na ho! Ke tafseer likhne ka hukm to aap
ko baargaah-e-Risalat se hua. Mufti Sahib ki mashhoor do
tafaseer hain:

1. Tafseer-e-Noor-ul-Irfan

www.dawateislami.net



“Tafseer-e-Noor-ul-Irfan” se 92 Madni Phool (Qist: 1)

2. Tafseer-e-Naeemi (yeh tafseer Mufti Sahib ki mukammal
nahi hai, 11 paron ki tafseer likhne ke baad aap «tzaliazs
ka inteqal ho gaya.)

Hazrat Mufti Ahmed Yar Khan =iz +i4#; apne waqt ke bohot
bade Aalim-e-deen aur Muhaddis the. Aap ki tehreer aur
tasaneef parhein to aisa lagta hai goya har har satar se ishq-e-
Rasool ke chashme phoot rahe hon. Tafseer-e-Quran ho ya
Sharah-e-Hadith, Mufti Sahib shaan-e-Mustafa -{ss4is <k b 1=
bayan karne ka koi mouqa jane nahi dete. Aqli daleelon se
mutasir hone walon ko aqli aur aam Musalmanon ko naqli
(yaani Quran wa Hadith se) misaal dete hain ke agar tanqeed
ki aynak na ho to banda ash ash kar uthay. Yeh risala Aap
iz L&+ ki mashhoor tafseer “Noor-ul-Irfan” ke haseen nukat
par mushtamil hai. Allah Pak! Mufti Sahib ke mazaar par
rehmat wa anwaar ki barsat farmaaye aur humein un ke
faizaan se mala mal farmaaye.

s st agtedbldee A WSS Ko el
Sl

"Surah Al-Fatiha" se hasil hone wali 4 khoobsurat

baatein

1. Hazrat Suleman (5:2024:) ne (Malika-e) Bilgees ko khat
likha to awal " v*-’ likhi, iski barkat se unhein Malika-e-

Yaman aur Mulk-e-Yaman ata hue. (Tafseer Noor-ul-Irfan,
Safha 2)

2. Zabah par sirf "4l o2y, %51 41" kaha jaye kyunke gahar ke
kaam par Rab ki rehmat ka zikr na kare, isi liye Huzoor
pizsai\saélia%\j" ka naam zabah par nahi liya jata. (Tafseer Noor-
ul-Irfan, Safha 2)

“Tafseer-e-Noor-ul-Irfan” se 92 Madni Phool (Qist: 1)

3.

Rab ki tamam nematon se aala nemat "Seedhe raste ki
hidayat" hai ke har rakat mein iski dua karai gayi. (Tafseer
Noor-ul-Irfan, Safha 2)

Seedhe raste ki pehchaan ye hai ke is par Auliya Allah
4l z3=- aur Saleheen (yani nek bande) hon kyunke wahi
Rab ke inaam wale bande hain. (Tafseer Noor-ul-Irfan, Safha 2)

"Surah Al-Baqara" se hasil hone wali 40 khoobsurat

baatein

1.

Quran ke baad na koi Nabi hai, na koi aasmani kitaab,
kyunke ye (yani Quran-e-Kareem) sirf tasdeeq farmaane
wala hai, kisi ki basharat (yani khush khabri) nahi deta.
Tasdeeq guzishta (yani pichhli kitaab ya baat) ki hoti hai
aur basharat aindah Ki. (Tafseer Noor-ul-Irfan, Safha 9)

Behtareen wa'iz (yani Muballigh) wo hai jiska amal qoul se
zyada waaz o tableegh kare. Use dekh kar log muttaqi ban
jayein. (Tafseer Noor-ul-Irfan, Safha 9)

Bani Israel par saari Taurat ek dum aayi, tamam ahkam ki
pabandi un par achanak pad gayi aur unhein uske qabool
karne se inkaar hua to un par Toor (pahaar) khada kar
diya ke qabool karo warna girta hai. Quran ka aahista
aahista aana Rab ki rehmat hai ke aasan tareeqe se ahkam
par amal ho gaya. (Tafseer Noor-ul-Irfan, Safha 12)

Huzoor -lsdisakal l= jaante hain

4.

Ma'rifat-e-Ilahi aur khauf-e-Khuda pathron ko bhi hai aur
Huzoor -izsalsafan 1= ki ma'rifat aur mohabbat lakriyon,

pathron ko hai. Huzoor -lsalsakail = farmate hain: Uhud

“Tafseer-e-Noor-ul-lrfan” se 92 Madni Phool (Qist: 1)
pahaar humse mohabbat karta hai aur hum isse mohabbat
karte hain. (Bukhari, Jild 3, Safha 150, Hadees 4422) Is hadees se
maloom hua ke Huzoor -iss<is«k a1 1= pathron ke dil ki
baat bhi jaante hain, to unhein insano ke dilon ki baatein
kyun na maloom hongi? Aur jis dil mein Huzoor
Jasalsaeatt 1o ki mohabbat na ho, wo pathar se badtar hai.
(Tafseer Noor-ul-Irfan, Safha 14)

Huzoor -lssalsatzl J= ki sifat bayan karne mein bakhl se
kaam lena ya logo ko is se rokna yahood ka tareeqa hai.
(Tafseer Noor-ul-Irfan, Safha 14)

Qayamat mein madad kisi ke liye na hona kufaar ke liye
hai, Allah Paak momino ke liye bohot se madadgaar
muqarrar farma dega. (Tafseer Noor-ul-Irfan, Safha 16)

Musa il ke baad 4000 paighambar tashreef laye, jo
shariat-e-Moosvi ke muhafiz (yani hifazat karne wale) aur
Taurat ke ahkam ko jari karte the. Choonke hamare
Huzoor -Lealsackabi 1= ke baad koi Nabi nahi, isliye hifazat
ka ye kaam wulama-e-Islam ke supurd hua. Aur
Alhamdulillah ulama ne kaamil tor par ye fareeza ada
kiya. Isi liye Huzoor -l:alls < sl 1= ne farmaya ke meri
ummat ke ulama Bani Israel ke nabi jese hain. (Kashf-ul-
Khafa, 2/60, Hadees: 1742) (Tafseer Noor-ul-Irfan, Safhah 16)

Har shakhs tajir hai, zindagi uski dukan, zindagi mein
sa'atein (ya'ni auqaat) uske sauday hain jo har waqt ghat
rahe hain. Ye sa'atein kharch karke aamaal ke sauday
khareed raha hai. Jo nek aamaal kamayega woh nafa wala

“Tafseer-e-Noor-ul-Irfan” se 92 Madni Phool (Qist: 1)

beopari (merchant) hai, jo kufr o gunah kamayega woh
khsaare mein ja raha hai. (Tafseer Noor-ul-Irfan, Safhah 17)

9. Quran Shareef ki taraf peeth nahi karni chahiye ke ye be-
rukhi aur be—tawajjohi ki alamat hai. (Tafseer Noor-ul-Irfan,
Safhah 19)

10. Koi kaafir mushrik kabhi musalmanon ka khairkhwah
nahi ho sakta, jo unhein khairkhwah samjhega woh dhoka
khayega. (Tafseer Noor-ul-Irfan, Safhah 20)

11. Hazrat Ibrahim S < ne Huzoor -fes as ak e I= ke
mutaliq bohot si duaein maangi jo Rab Paak ne lafz ba lafz
(yani bilkul usi tarah) qubool farmaaeen: (Jesa keh)
Huzoor -l s <« J» momin jamaat mein peda hon.
Huzoor -lsalsaieatl = Makkah-e-Mu'azzama mein hi peda
hon. Huzoor -lssaisaka le Sahib-e-Kitab Rasool-e-Mursal
hon. Huzoor {4zl = ko kitab ke ilawa hikmat bhi
ata ho. Huzoor -l 4« 1l tamam jahan ke mu'allim
(ya'ni sikhane wale) hon ke sab unse seekhein, woh bajuz
Parwardigar (yani Allah Paak ke ilawa) kisi se na
seekhein. Huzoor -lusals«k il = ke paas bethne wale sab
paak momin hon, koi faasiq o fajir na ho. Is se maloom
hua ke jo shakhs Sahaba ko faasiq o fajir kahe woh
Ibrahim Suide ki is dua ki qubooliyat ka munkir (ya'ni
inkar karne wala) hai. Jis khush naseeb jamaat ko Huzoor
lesalsaeabl 1= jaisa muzakki (suthra karne wala) aur paak o
saaf farmaane wala mu'allim mile woh jamaat kaisi paak
hogi! Ye bhi maloom hua ke Khanah-e-Kaaba qubooliyat-
e-dua kijagah hai. (Tafseer Noor-ul-Irfan, Safhah 24)

(Sahaba-e-Karam zx =il &2 sab Jannati hain, Quran-e-Kareem
mein in sab se bhalaai ka wada kiya gaya hai. In ke bare mein

“Tafseer-e-Noor-ul-Irfan” se 92 Madni Phool (Qist: 1)

kisi tareekhi kitab par aitimaad karte hue buri baat zehan mein
lana imaan ke liye bohot khatarnak hai. Allah Paak humein
Sahaba-e-Kiram aur Ahle Bait-e-Izaam 2« :bie#- ka hamesha ba-
adab o ba-wafa rakhe. Sahaba wa Ahle Bait ke fazail parhne ke
liye Ameer-e-Ahle Sunnat ke do rasail Har Sahabi-e-Nabi
Jannati Jannati aur Faizan-e-Ahle Bait parhiye.

Aap ki aasani ke liye ye QR code/link diya gaya hai, ise scan

karke muft PDF apne paas download kar sakte hain.)

12.

13.

14.

15.

16.

Musalman hona kamaal nahi balki musalman marna
kamaal hai. (Tafseer Noor-ul-Irfan, Safhah 25)

Deen par amal karne mein kisi ke taan o tashni (ya'ni bura
bhala kehne) ka khayal nahi karna chahiye. (7afseer Noor-ul-
Irfan, Safhah 28)

Jo shakhs chhuti hui sunnat jaari kare, sau shaheedon ka
sawab paayega, kyun ke shaheed ek martaba zakhm kha
kar maut paata hai magar ye shakhs hamesha zubanon ke
zakhm khata rehta hai. (Tafseer Noor-ul-Irfan, Safhah 28)

Ibadat ki tarah ba-waqt zarurat khana pina bhi aham farz
hai kyun ke is par tamam farz ki adaigi mauqoof hai.
(Tafseer Noor-ul-Irfan, Safhah 32)

Hamesha paak aur halal cheezen khani chahiye. Taqwa
(ya'ni parhezgari) ke yeh ma'ni nahi ke achhe khane
chhod de balki taqwa yeh hai ke haram cheezen chhod de.
(Tafseer Noor-ul-Irfan, Safhah 32)

“Tafseer-e-Noor-ul-Irfan” se 92 Madni Phool (Qist: 1)

17.

18.

19.

20.

21.

22.

23.

Pyara maal raah-e-Khuda mein de aur zindagi o
tandurusti mein de jab khud usse bhi maal ki zarurat ho.
(Tafseer Noor-ul-Irfan, Safhah 33)

Quran Shareef ke 23 naam hain, jin mein se ek naam
Quran (ya'ni jama karne wali kitaab) hai. Jis ne saare
insano ko ek deen Islam par jama kar diya. (Tafseer Noor-ul-
Irfan, Safhah 34)

Sufiya-e-Kiram (&l :227) farmaate hain ke agar tum
chahte ho ke Rab tumhari maane to tum Rab ki maano.
Uski na maan kar apni baat manwaana kham khayal
(bekaar) hai. ( Tafseer Noor-ul-Irfan, Safhah 35)

Sirf duniya talab karna buri cheez hai, har ibadat mein,
har dua mein Allah ki raza talash karni chahiye. (7afseer
Noor-ul-Irfan, Safhah 38, Mafhooman)

Doosre sakhi to maangne par naraz hote hain, Rab aisa
kareem hai ke na maangne ya kam maangne par naraz
hota hai. Lehaza khoob maango aur har waqt maango.
(Tafseer Noor-ul-Irfan, Safhah 38)

Insaan ko maamlaat se aazmao na ke zubaan se. Har
chamakne wala sona nahi. (Tafseer Noor-ul-Irfan, Safhah 39)

Daadhi mundwana, mushrikon ka sa libaas pehnna imani
kamzori ki alamat hai. Jab musalman ho gaye to seerat o
soorat mein har tarah musalman ho (jao). Gande glass
mein achha sharbat nahi piya jata. Apne zahir o baatin
dono ko sambhalo. (Tafseer Noor-ul-Irfan, Safhah 39, Multagatan)

Dunyawi Zindagi aur Deeni Zindagi mein Farq

24.

Duniya ki zindagi woh hai jo nafs ki khwahishat mein sarf

8

25.

26.

27.

28.

29.

30.

“Tafseer-e-Noor-ul-Irfan” se 92 Madni Phool (Qist: 1)
ho (ya'ni guzre) aur jo tosha-e-akhirat (ya'ni marne ke
baad wali zindagi ke liye nek kaam) jama karne mein
kharch ho woh bifadhlillah deeni zindagi hai. (Tafseer Noor-
ul-Irfan, Safhah 40)

Momin kabhi apne aamaal par bharosa nahi karta balki
umeed rakhta hai jismein khauf hota hai. (7afseer Noor-ul-
Irfan, Safhah 42)

Asli bakhshish sirf rehmat-e-Ilahi se hogi, na ke nek
aamaal se. (Tafseer Noor-ul-Irfan, Safhah 42)

Sachhi umeed woh hai jo aamaal karne ke baad ho,
aamaal chhod kar phir umeed karna mazaaq hai, umeed
nahi. (Tafseer Noor-ul-Irfan, Safhah 42)

Jo ye khayal rakhe ke mere har kaam Rab jaanta hai, woh
In Sha Allah kabhi gunah ki jurat na karega. Ye dhyan
taqwa ki asal base (ya'ni buniyad) hai. (7afseer Noor-ul-Irfan,
Safhah 45)

Maut ka darr achha bhi hai aur bura bhi. Agar is darr se
insaan gunaahon se tauba kare to achha hai, aur agar iski
wajah se insaan nek aamaal chhod de ya gunaah par
raghib ho jaye to bura hai. (Tafseer Noor-ul-Irfan, Safhah 48)

Qarz-e-Hasan woh kehlata hai jiska maqrooz (ya'ni
qarzdaar) par tagaza na ho. De de behtar warna maaf.
Ismein chand shartein hain. Dene wale mein ikhlaas ho.
Khush dili se diya jaye. Maal halal kharch kare. Uske
badle mein jaldi na kare. Kabhi har sadaqah ko qarz-e-
hasan keh dete hain. (Tafseer Noor-ul-Irfan, Safhah 48)

9

“Tafseer-e-Noor-ul-Irfan” se 92 Madni Phool (Qist: 1)

31.

32.

33.

34.

35.

36.

37.

38.

Hamesha mukhlis bande thode hote hain ke (Jang-e-Badr
mein) hazaron mein se sirf 313 mukhlis nikle. (Tafseer
Noor-ul-Irfan, Safhah 50)

Fazail mein Anbiya ke darje mukhtalif hain, baaz baaz se
aala aur hamare Huzoor i<z« : 1o sab se aala hain.
(Tafseer Noor-ul-Irfan, Safhah 51)

Ye to keh sakte hain ke baaz Rasool baaz se aala hain, ye
nahi keh sakte ke baaz baaz se adna hain, is mein unki
tauheen hai. (Tafseer Noor-ul-Irfan, Safhah 51)

Hazrat Jibreel (-52Ji«:1<) har waqt Isa (-52i«uic) ke saath
rehte the. (Tafseer Noor-ul-Irfan, Safhah 51)

Rab ki har naimat mein se khairat karni chahiye. Ilm,
maal, tandurusti, aulaad, waqt sab mein se Allah ki raah
mein kharch kare. (Tafseer Noor-ul-Irfan, Safhah 51)

Rab Ta'ala ghani ho kar bhi haleem hai ke bandon ke
gunaahon se dar guzar farmata hai, to tum bhi fuqra aur
apne mathetton ki khataon se dar guzar kiya karo. (7afseer
Noor-ul-Irfan, Safhah 54)

Jaise baaz nekiyon se gunaah maaf ho jate hain, aise hi
baaz gunaahon se nekiyan barbaad ho jati hain. (Maslan
namaz, roza se gunaah maaf ho jate hain jabke gheebat,
chughli aur hasad waghera se nekiyan barbaad ho jati
hain.) (Tafseer Noor-ul-Irfan, Safhah 55)

Sadqa chhupa kar bhi kare aur alaaniya bhi, balki sadqa-e-
farz (maslan zakat, ushhar waghera) alaaniya kare aur
sadqa-e-nafl chhupa kar. Jaise panjgana aur Jumma,
Eidain ki namaz alaaniya padhe. Tahajjud khufiya (ya'ni
chhup kar) ada kare. (Tafseer Noor-ul-Irfan, Safhah 56)

10

39.

40.

41.

“Tafseer-e-Noor-ul-Irfan” se 92 Madni Phool (Qist: 1)

Sood khor zahir mein insaan, haqeeqat mein shaitaan hai
ke use ghareeb par reham nahi aata, use barbaad karke
apne aap ko banata hai. Lehaza isi shakal mein qayamat
mein hoga. (Tafseer Noor-ul-Irfan, Safhah 56)

Momin ke liye sood mein barkat nahi, ye kafir ki ghiza ho
sakti hai momin ki nahi. Gandagi ka keera gandagi kha
kar jeeta hai, bulbul phool ko. Lehaza apne aap ko kuffar
par giyas na karo, kafir sood lekar taraqqi karega, momin
zakat de kar. Mazeed ye ke sood ke paise se zakat, khairat
qubool nahi hote. (Tafseer Noor-ul-Irfan, Safhah 57)

Dua ke waqt Allah ko pukarna aur Rab ya us naam se
pukarna jo apne maqgsad ke mawafiq ho behtar hai. Bimar

kahe “_21:291 307, mohtaaj pukare “&z5J1 (237, gunahgar
pukare “whl & . Isi liye Rab ke naam bohot hain
kyunke bandon ki hajaat (ya'ni zaruriyat) bohot hain.
"Ae mere Allah Paak" kehna zyada pasandeeda) hai.
(Tafseer Noor-ul-Irfan, Safhah 59)

el

7 zyada mehboob (yani "Ae hamare Rab" ya

“Surah Aal-e-Imran” se hasil hone wali 21 ahem baatein

1.

Hamesha Nabi ke jhutlane par hi azaab aata hai. Firaun ne
chaar sau baras khudai ka dawa kiya aur be-gunah bachay
zabah karaye halaak na hua. Jab Musa -5.2iieitc ko jhutlaya
maara gaya. (Tafseer Noor-ul-Irfan, Safhah 61)

Subah ke waqt dua aur istighfar zyada ache hain kyunke is
wagqt saari makhlooq zikr-e-Ilahi karti hai, siwaye kutte ke.
Agar ek ka bhi zikr qubool hua to In Sha Allah sab ka
qubool hoga. Aakhri nisf shab se aaftaab nikalne tak ko sehr
kehte hain. (Tafseer Noor-ul-Irfan, Safhah 62)

3.

Hasad buri bala hai, sab ko shaitaan ne gumrah kiya aur
shaitaan ko hasad ne. (Tafseer Noor-ul-Irfan, Safhah 63)

Jaise Rab apni rububiyat mein bandon ke maanne se be-
niaz hai, aise hi Nabi-e-Kareem -{zsalsatezn 1o apni nabuwat
mein duniya walon se ghani hain. Kisi ke inkaar se sooraj ka
noor ghat nahi jata. Agar tamam aalam Huzoor
Lezallsaatl 1= ka inkaari ho jaye to unke martabe mein kami
nahi aati. (Tafseer Noor-ul-Irfan, Safhah 63)

Isa Szl ko Kalima-tu-llah is liye kaha jata hai ke aap ke
jism-e-sharif ki paidaish Kalimah-e-Kun se hui, baap ya
maan ke nutfa se nahi hui. (Tafseer Noor al-Irfan, Safhah 67)

Isa ez ke zamane mein Ilm-e-Tibb ka bohot zor tha.
Jaleenos hakeem aap hi ke zamane mein tha aur atba ke
nazdeek teen cheezain namumkin hain: (1) Murdah zinda
karna, (2) Madar zada andhe achay karna (yaani paidaishi
nabina ki aankhein roshan karna). (3) Tamam badan ke
kordhi ko tandrust karna. Aap ne yeh teen kaam karke
dikhadiye. Maloom hua ke Nabi ko woh mo'jizat diye jate
hain jin ka is zamane mein charcha ho. (Tafseer Noor al-Irfan,
Safhah 68)

Ghair-e-Quran ko tajweed-e-Qurani aur Qurani lehje mein
na padha jaye. Is par ayat aur rukoo waghera na lagaye.
(Tafseer Noor al-Irfan, Safhah 72)

Ghair-e-Quran ko is tarah parhna ya likhna jis se us ka Quran
hone ka shuba ho, mana hai. (Tafseer Noor al-Irfan, Safhah 72)

Ladhte hue logon ko mila dena sunnat-e-Rasool hai.
Musalmanon ko aapas mein larna Yahood ka kaam hai.
(Tafseer Noor al-Irfan, Safhah 76)

10.

11.

12.

13.

14.

15.

“Tafseer-e-Noor-ul-Irfan” se 92 Madni Phool (Qist: 1)

Har Musalman Mubaligh hona chahiye, jo mas'alah
maloom ho doosre ko bataye aur khud uski apne amal se
tabligh kare. (Tafseer Noor al-Irfan, Safhah 77)

Musalmanon ki takleef par khush hona Kufar ka tareeqa
hai. (Tafseer Noor al-Irfan, Safhah 79)

Badr mein shirkat karne wale farishte doosre farishton se
afzal hain ke Rabb ne un par khaas nishan laga diye hain jin
se woh doosron par mumtaz hote hain. Yeh bhi maloom
hua ke Hazoor (.1 <« s 12) aur Ghaziyan-e-Islam ki
khidmat a'ala ibadat hai ke yeh khudaam farishte doosre
farishton se afzal hain. Lihaza Hazoor (lzs s 2t 1) ke
sahabah tamam Musalmanon se afzal hain ke woh hazzat
woh khush naseeb hain jinhein Hazoor (-iss st e 1) ki
khidmat naseeb hui. (Tafseer Noor al-Irfan, Safhah 80)

Apne neek aamaal par naazaan (yaani khush) na ho balkay
qubooliyat ki umeed rakhe aur rad hone se darte rahe ke is
dariya mein bohot jahaz doob chuke hain. Shaytaan ke
waqayeh se ibarat pakde. (Tafseer Noor al-Irfan, Safhah 81)

Allah ka azaab dekhna ho to azaab wali bastiyon ko dekho
aur agar Allah ki rehmat ka pata lagana ho to rehmat wali
bastiyon ko dekho. Jahan Allah ke pyaare so rahe hain aur
un ke dam qadam se ronaqain lagi hui hain. Yeh bhi
maloom hua ke is maqasad ke liye safar karna jaiz hai,
lihaaza Urs waghera mein safar karna durust hai. (7afseer
Noor al-Irfan, Safhah 81)

Afzal ko afzal neekiyan karni chahiye. Woh tamam
mattahton se amal mein barh kar ho. Sayyidon, 'Ulama,
Mashaikh ko doosron se zyada neek hona chahiye. (7afseer
Noor al-Irfan, Safhah 83)

16.

17.

18.

19.

20.

21.

Musalman sachay rahein to Qiyamat tak un ka roobh
Kufaar ke dil mein rahega. Humare bure kartoot se hamari
hawa khezi (badnami) hoti hai. (Tafseer Noor al-Irfan, Safhah 84)

Duniya mein zyada mashghooliyat bhi maut ko sakht bana
deti hai aur Aakhirat se ta'alluq maut ko asaan kar deti hai
is liye buzurgon ki maut ko wisal ya Urs kehte hain. (7afseer
Noor al-Irfan, Safhah 85)

Hazoor (-l «is «t a0 J2) ke ilm par a'te'raaz karna
munaﬁqoon ka kaam hali. (Tafseer Noor al-Irfan, Safhah 89)

Gunaah ke bawajood Rabb ki ni'matein milna Rabb ka
azaab hai ke yeh shahd mein zehr hai aur gunaah ya khata
par foran atab ya pakad ho jana Rabb ki rehmat hai ke
insaan ]ald taubah kar leta hai. (Tafseer Noor al-Irfan, Safhah 89)

Buzdilon ko "Khan Bahadur" ka aur jahelon ko "Shams-ul-
Ulama" ka khaatab dena aur un khaatab yafta logon ka is
par khush hona tareeqa-e-Kufaar hai. Isi tarah be ilm logon
ka 'Aalim Fazeel ban jana aur is ki degree (yaani sanad) par
khush hona tareeqa-e-Jahaal hai, kyun ke aaj kal kuch jahel
tadbeer (koshish) karke Maulvi Fazil waghera ki degrees
hasil kar lete hain. (Tafseer Noor al-Irfan, Safhah 91 Mukhlasan)

Dua se pehle Rabb ki hamd karna aur Allah ko L5 keh kar

pukarna aur baar baar ¢l U5 arz karna bafaazillah ta'ala

dua ki qubooliyat ka zariya hai. (Tafseer Noor al-Irfan, Safhah 91)

"Surah An-Nisaa" se haasil hone wale 10 ahem Madani
Phool

1.

Insaan ka woh (nabaalegh) bachcha yateem hai jiska baap
foat ho gaya ho. Janwar ka woh bachcha yateem hai jiski

14

www.dawateislami.net



“Tafseer-e-Noor-ul-Irfan” se 92 Madni Phool (Qist: 1)

maan mar jaaye. Moti woh yateem hai jo seep mein akela
ho, use "Durr-e-yateem" kehte hain. Bara qeemti hota hai.
(Tafseer Noor-ul-Irfan, Safah 93)

Maal kamaana kamal nahi, maal kharch karna kamal hai.
Kamaana sab jaante hain, kharch karna koi koi jaanta hai.
(Tafseer Noor-ul-Irfan, Safah 94)

Apne moun mein mithi

3.

Apne naam ke saath sahib ya alqab khud likhna mana hai ke
yeh apni suthraai bayan karne mein daakhil hai. Aise hi apni
tareef apne moun se bayan karna durust nahi. Haan, Rab ki
ni'mat ke izhaar ke liye jaayaz hai. (Tafseer Noor-ul-Irfan, Safah 104)

Huzoor (-4l 20 12) ki baragaah woh shifaakhana hai
jismein har bimari ki dawa hai. Kisi ko mehroom waapas
nahi kiya jaata koi aane wala ho. Khyaal rahe ke hamare
paas Huzoor -l 4« st = ka aana aur hai aur hamara
Huzoor (-l s < sl =) ki baragaah mein haazir hona
kuch aur. Sooraj ka hamare paas aana yeh hai ke woh
hum par chamak jaaye hamara sooraj ke paas aana yeh hai
ke hum aadh hata kar uski dhoop mein aa jaayein. (Tafseer
Noor-ul-Irfan, Safah 107)

Sufiya-e-Kiraam («li :3=: ) farmate hain ke jo Aap
(oles <)l i aibl =) ke darwazay par aa jaaye woh Rab ko
paayega magar sifat-e-rahmat mein. Gooya Huzoor = J=
olazalsaie Rab ka pata (Address) hain, usi patay par Allah
milta hai. (Tafseer Noor-ul-Irfan, Safah 107)

Tadabbur-e-Quran yani Quran-e-Kareem mein ghoro-

fikr karna

6.

Quran mein ghoro-fikr karna bhi ibadat hai. Ulema
15

farmate hain ke aik ayat samajh kar parhna bina samjhe
hazaar ayat parhne se afzal hai. Zikr-e-Quran, nazar-e-
Quran, fikr-e-Quran sab ibadat hai magar khyaal rahe ke
har shakhs ko Quran ke masaail par ghoro karne ki ijaazat
nahi, warna deen barbaad ho jaayega. Agar jahil, ilm-e-tib
mein khud ghoro kar ke ilaaj kare to jaan lega aur agar
Quran mein ghoro kar ke masaail nikaale to imaan le
aayega magar khyaal rahe ke har shakhs ka ghoro alag hai.
Mujtahideen Quran mein ghoro kar ke sharii masaail
nikaalein. Sufiya-e-Kiraam («l 23=7) is mein ghoro kar ke
asraar (yaani raaz) maloom karein. Ulema is mein ghoro
kar ke ahkaam ki hikmatain maloom karein. Awam is
mein ghoro kar ke imaan taaza karein. Har shakhs
samundar mein na kuday. (Tafseer Noor-ul-Irfan, Safah 110)

Namaz mein susti ki alamat

7.

Namaz mein susti karna munafiqon ki alamat hai. Is susti
ki kai sooratain hain: Bila-wajeh masjid mein haazir na
hona, jama'at se bila-wajeh namaz na parhna, peeche
masjid mein pahuchna (yaani masjid mein jama'‘at ke liye
der se aana), bina kurte ya bina topi ke susti ke taur par
namaz parhna. Arkaan-e-namaz durust na karna. In sab se
bachna chahiye. (Tafseer Noor-ul-Irfan, Safah 122)

Duniya ke badshah teen wajah se saza dete hain: (1) Apne
nugsan ke andeshay se. (2) Nafsaani gusse ki aag bujhaane
ke liye. (3) Mujrim ke jurm ki wajah se. Teesri wajah ki
maafi ho jaati hai magar pehli do sooratain mein maaf

nahi karte. Allah Paak mujrimon ko sirf teesri wajah se

saza dega, woh pehli do wajahon se paak hai. (7afseer Noor-
ul-Irfan, Safah 122)

Agarche kuch momin gunahgaaron ko azaab hoga lekin
unhein Mahshar mein zaleel na kiya jaayega, kyun ke
zillat wahan kafiron ke liye khaas hOgi. (Tafseer Noor-ul-Irfan,
Safah 123)

Aalim-e-ba-amal ka sawab doosron se zyada hai kyun ke
ba-amal aalim doosron ko bhi nek bana deta hai. Chahiye
ke aalim ka amal sunnat-e-nabwi ka namoona ho aur uski
har ada tableegh kare. (Tafseer Noor-ul-Irfan, Safah 125)

"Surah Al-Maa'idah" se haasil hone wale 15 ahem
Madani Phool

1.

Qurbani badi purani ibadat hai ke Adam <2i<:= ke beton
ne di. (Tafseer Noor-ul-Irfan, Safah 135)

Pichhli ummaton mein qurbani ka gosht khana jaayaz nah
tha, unki magbool qurbani ko qudrati aag jala deti thi aur
mardood (yaani na maqbool) qurbani waise hi pari rehti
thi. Qurbani ka gosht khana humari ummat ki khasoosiyat
hai. (Tafseer Noor-ul-Irfan, Safah 135)

Insaan ne sabse pehla jurm qatal ka kiya. (Tafseer Noor-ul-
Irfan, Safah 135)

Hasad badi buri cheez hai, hasad hi ne shaytan ko barbaad
kiya. (Tafseer Noor-ul-Irfan, Safah 135)

Duniya mein sabse pehla fasaad aurat ki wajah se hua.

Shayr:

Jhagday ki buniyaadein teen!

Zan hai, zar hai aur zameen

(Yaani duniya mein aksar jhagday aurat, zameen ya maal o

dolat ki wajah se hote hain)

(Tafseer Noor-ul-Irfan, Safah 135)

Kafir aur Momin ke azaab mein farq

6.

Dozakh mein hameshgi aur azaab ka halka na hona
yaksaan rehna kafaar ke liye khaas hai. Momin ke liye
dozakh mein hameshgi nahi, neyz is ka azaab halka bhi
kiya jaayega balkay kuch ki jaan nikaal li jaayegi phir
dozakh se nikalne par daal di jaayegi. Haan kuch kafaar
ko awal (shuru) hi se azaab halka hoga aur kuch ko sakht
aur kuch ke liye shuru se hi kuch dino mein halka azaab
hoga. (Tafseer Noor-ul-Irfan, Safah 137)

Huzoor (-Lsalsakal 12) ko naam le kar ya mamooli alfaaz
se pukarna nahi chahiye, Allah Paak ne saare
paighambaron ko naam le kar pukara magar Huzoor
Jusalsaanl o ko achay alqab se hi pukara. (Tafseer Noor-ul-
Irfan, Safah 137)

Buzurgan-e-Deen ali :3=- se Fazaad lene ka tareeqa

8.

Buzurgon ki sohbat se wohi fazayab hote hain jo unke paas
apne ko khaali samajh kar unse kuch haasil karne ke liye
jaayen, jo pehle se hi koi khaas raye le kar haazir hon woh
kaise faza lein? Khaali dol kunwain se paani lata hai, safed
kapde ka rangna aasan hai jo pehle hi se pakka siyah ho us
par aur rang kaise chhade! (7afseer Noor-ul-Irfan, Safah 138)

Burai se rokna achayi ka hukm karna waajib hai, tableegh
band hone par azaab-e-Ilahi aane ka andesha hai. (7afseer
Noor-ul-Irfan, Safah 146)

Kafaar se dosti, unki si shakl o soorat banana, unke taur
tareeqe ikhtiyaar karna, munafiqon ki alamat hai, Allah,
Rasool ki mohabbat aur unke dushmanon ki mohabbat ek
dil mein jama nahi ho sakti, roshni aur andheri ka ijtima
(yaani ek jagah jama hona) namumkin hai. (Tafseer Noor-ul-
Irfan, Safah 146)

Qaum mein ulema aur darweshon ka rehna Allah ki
rahmat hai. (Tafseer Noor-ul-Irfan, Safah 146)

Zawq Afza Kaiyafat

12.

13.

14.

Zikr-e-Ilahi ke waqt ishq o muhabbat mein rona a'ala
ibadat hai. Issi tarah azaab-e-Tlahi ke khauf o rahmat-e-
Ilahi ki umeed mein rona ibadat hai, neyz hil hil kar
janbash ke saath Quran ki tilawat karna sunnat hai kyun
ke yeh janbash aashiqon ki wajdaani haalat hai, jaise baad-
e-naseem se narm shaakhein harkat karti hain. Tilawat
karne wala naseem-e-rahmat-e-Ilahi se hilta hai. (Tafseer
Noor-ul-Irfan, Safah 147)

Hamare Huzoor Pur Noor (s s < 2«1 12) ne qabr ke
imtihan ke saare parche aur unke jawab apni ummat ko
bata diye halan ke imtihan ke sawalat chhupaye jate hain.
Yeh is ummat par Rabb ka ehsan hai. (7afseer
Noor-ul-Irfan, Safah 149)

Dosron ki fikr mein apne se ghafal na ho jao balkay pehle
khud durust ho phir baad mein dosron ko durust karne ki
koshish karo. (Tafseer Noor-ul-Irfan, Safah 151)

15.

Apni haajat bar aari (yaani murad hasil) ke liye buzurgon
se dua karana behtar hai. Dua ke liye alfaaz ki taseer ke
saath zaban ki bhi taseer chahiye. Kartus ke asar ke liye
rifle ki taqat bhi darkaar hai. (Tafseer Noor-ul-Irfan, Safah 153)

L2 e 1o SWETN NI

20

www.dawateislami.net



Falran-e Madinah, Muhallah Sodagaran. purani sabel mandi, Karachi.

o0 o221 222692 (A3 03131139278
n wiww, naklabalilmadinah.com [ wawaw.dawaleiskimi.ner
 Teedbacka maktalatulmadinalecom / ilmiade dawateislami.oet





